
Premier Savikataaq commemorates
Nunavut's 20th anniversary
ᓯᕗᓕᖅᑎ ᓴᕕᑲᑖᖅ ᐃᖅᑲᐅᒪᕗᖅ 20−ᒋᓕᖅᑕᖓᑕ
ᐊᕐᕌᒍᐊᓂᑦ ᓄᓇᕗᑦ ᓴᖅᑭᓚᐅᖅᑎᓪᓗᒍ
(April 1, 2019)

ᐅᖃᐅᓯᐅᔪᖅ

ᓯᕗᓕᖅᑎ ᓴᕕᑲᑖᖅ ᐃᖅᑲᐅᒪᕗᖅ 20−ᒋᓕᖅᑕᖓᑕ ᐊᕐᕌᒍᐊᓂᑦ ᓄᓇᕗᑦ ᓴᖅᑭᓚᐅᖅᑎᓪᓗᒍ
 

ᓯᕗᓕᖅᑎ ᔫ ᓴᕕᑲᑖᖅ ᐅᓪᓗᒥ ᓴᖅᑭᑦᑎᖅᑲᐅᕗᖅ ᐅᑯᓂᖓ ᐅᖃᐅᓯᒃᓴᓂᑦ:

“ᐊᕐᕌᒍᑦ 20 ᐊᓂᒍᖅᓯᒪᓕᖅᑐᑦ ᐅᓪᓗᒥ, ᓄᓇᖓᑦ ᑲᓇᑕᐅᑉ ᐊᓯᔾᔨᓚᐅᖅᐳᖅ ᐃᓱᖃᙱᑦᑐᒧᑦ, ᖁᔭᓐᓇᒦᒃ

ᐊᓂᒍᐃᔪᓐᓇᖕᓂᖏᓐᓄᑦ, ᖃᓄᖅᑑᕈᓐᓇᖕᓂᖏᓐᓄᑦ ᐋᖅᑭᒋᐊᕆᔪᓐᓇᖕᓂᖏᓪᓗ ᓄᓇᕗᒻᒥᐅᑦ ᐃᓄᖏᑦ.

ᐅᒃᐱᕈᓱᑦᑎᐊᖕᓇᙱᑦᑐᖅ ᐊᕐᕌᒍᑦ 20−ᓕᖕᒪᑕ ᓴᖅᑭᓚᐅᖅᑎᓪᓗᒍ ᓄᓇᕗᑦ. ᐊᕐᕌᒍᑦ 20

ᐱᓪᓚᑦᑖᙳᓚᐅᖅᑎᓪᓗᒍ ᓴᙱᔪᒻᒪᕆᒃ ᑕᐅᑐᖅᑰᖅᑕᖅ, ᖁᕕᐊᓇᖕᓂᖓ ᐊᔪᕐᓇᙱᓐᓂᖓᓗ, ᐊᒻᒪᓗ

ᑎᒥᒃᑰᖅᑰᔨᔪᖅ ᓂᕆᐅᖕᓂᖃᑦᑎᐊᖕᓂᖅ.

ᐱᓪᓚᑦᑖᖕᓂᖓ ᐱᕙᓪᓕᐊᓂᐅᔪᖅ ᓄᓇᕗᒻᒥᑦ ᓱᒃᑲᓕᔪᓐᓇᓗᐊᓚᐅᙱᓚᖅ ᓂᕆᐅᒋᔭᑦᑎᒍᑦ. ᑭᓯᐊᓂᓕ

ᑕᑯᓯᒪᔪᒍᑦ ᑲᔪᓯᑦᑎᐊᖕᓂᐅᔪᓂᑦ, ᐱᕈᖕᓂᖕᒥᑦ, ᐱᓇᓱᐊᖏᓐᓇᐃᓐᓇᖕᓂᖏᓐᓂᒡᓗ, ᐃᓕᑦᑎᔪᒻᒪᕆᐅᓪᓗᑕᓗ

ᑕᐃᑲᙵᓂᓂᑦ 1999−ᒥᓂᑦ. ᐱᓕᕆᓯᒪᒻᒪᕆᒃᐳᒍᑦ ᐱᒋᐊᓚᐅᖅᑎᓪᓗᑕ. ᐱᕈᖅᐸᓪᓕᐊᕗᒍᑦ-

ᐱᔪᓐᓇᖕᓂᑦᑎᓐᓂᑦ, ᐃᓕᓯᒪᔭᑦᑎᓐᓂᑦ, ᐱᓕᕆᖃᑎᒌᖕᓂᑦᑎᓐᓂᑦ ᐃᓛᒃᑯᓪᓗ.

ᐅᓪᓗᒥ, ᐃᖅᑲᐅᒪᓂᐊᖅᐳᓯᑐᖅ ᑲᔪᓯᓯᒪᑦᑎᐊᕐᑎᑕᑦᑎᓐᓂᑦ – ᐱᔪᒪᑦᑎᐊᖕᓂᖏᓐᓂᑦ

ᓇᖕᒥᓂᖃᖅᑎᖁᑎᑦᑎᓐᓂᑦ, ᓴᓇᐅᒐᓕᐅᖅᑎᓂᑦ, ᓂᔾᔭᐅᓯᔭᖅᑎᓂᒡᓗ, ᖁᕕᐊᒋᔭᖏᓐᓂᑦ ᐃᓐᓇᖁᑎᑦᑎᓐᓄᑦ

ᑭᒡᒐᖅᑐᐃᔨᓄᓪᓗ ᐃᓄᐃᑦ ᐅᖃᐅᓯᖓᓐᓂᑦ, ᐃᓕᖅᑯᓯᖏᓐᓂᑦ ᐱᒻᒪᕆᐅᒋᔭᖏᓐᓂᒡᓗ,

ᓄᓇᓕᖁᑎᑦᑎᓐᓂᒡᓗ ᐃᑲᔪᖅᑐᐃᔪᑦ, ᑐᑭᓯᐅᒪᓂᖕᒥᑦ ᐱᐊᓂᒃᑕᓂᒡᓗ. ᐅᓇ ᓄᓇᕗᖁᑎᕗᑦ. ᐱᒃᑯᒍᓱᒃᐳᒍᑦ,



ᐊᖏᖅᓯᒪᕗᒍᓪᓗ ᐃᓕᓴᕐᓯᓂᖕᒥᑦ ᐱᔪᓐᓇᖕᓂᑦᑎᓐᓂᑦ ᑎᑭᓐᓇᓱᐊᖅᑕᑦᑎᓐᓂᒡᓗ.”

